
LIGJIN NR.137/2020 “PER BUXHETIN E VITIT 2021”, TE NDRYSHUAR””

I. Hyrje.

Komisioni pér Ekonominé dhe Financat, né cilésiné e Komisionit pérgjegjés, né mbledhjen e datés
5 néntor 2021 shqyrtoi aktin normativ nr.31, daté 27.10.2021, té Késhillit té Ministrave “Pér disa
ndryshime né ligjin nr.137/2020 “Pér buxhetin e vitit 20217, té ndryshuar. Akti normativ u
shqyrtua sipas rregullave té parashikuara né nenet 32-38 té Rregullores sé Kuvendit.

Komisioni caktoi relatore, pér kété akt normativ, znj. Blerina Gjylameti.
Né mbledhjen e Komisionit ishin té ftuar nga Ministria e Financave dhe Ekonomisé:

- Znj. Delina Ibrahimaj, Ministre;

- Znj. Mimoza Dhémbi, Drejtore e Pérgjithshme e Buxhetit;

- Z. Endrit Lami, Drejtor i Drejtorisé sé Politikave Makroekonomike dhe Céshtjeve Fiskale;
- Znj. Brikena Jazxhi, Drejtore e Drejtorisé sé Borxhit Publik.

Il. Baza ligjore.

Akti normativ nr.31, daté 27.10.2021 éshté paragitur pér miratim nga Késhilli i Ministrave dhe
shqyrtohet nga Kuvendi mbéshtetur né bazén kushtetuese e ligjore, si mé poshté:



- nenet 101 dhe 160 té Kushtetutés;

- nenin 46 té ligjit nr.9936, daté 26.6.2008 “Pér menaxhimin e sistemit buxhetor né Republikén
e Shqipéris€”, té€ ndryshuar;

- rregullat e pércaktuara né kreun 111 té pjesés sé dyté té Rregullores sé Kuvendit.

Akti normativ shogérohet me relacionin pérkatés, sipas kérkesave té nenit 68 té Rregullores sé
Kuvendit. Miratimi i tij kérkon njé shumicé té thjeshté votash, sipas nenit 55, pika 3 té Rregullores
sé Kuvendit.

1. Qéllimi dhe pérmbajtja e aktit normativ.

= Nevoja dhe urgjenca pér miratimin e aktit normativ.
Nevoja dhe urgjenca pér miratimin e aktit normativ lindi pér arsyet si mé poshté:

Sé pari, rritja e menjéhershme e cmimeve né tregun e parregulluar té energjisé elektrike pérkegésoi
situatén financiare t& OSHEE, sha-sé. Kjo shogéri nuk zotéron mjetet financiare té nevojshme pér
blerjen e energjisé elektrike dhe sigurimin e furnizimit té pandérpreré té konsumatoréve. Pér kété
arsye, Késhilli i Ministrave, me vendimin nr.584, daté 8.10.2021 “Pér shpalljen e gjendjes sé
emergjencés né furnizimin me energji elektrike” miratoi kérkesén e Ministrisé sé Infrastrukturés
dhe Energjisé pér financimin e mbéshtetjes financiare t¢é OSHEE, sha-sé né vlerén 200 milioné
euro.

Nga ky fond, nevojat pér vitin 2021 (sipas kérkesés s€ OSHEE, sha-sé) jané né vlerén 100 milioné
euro. Diferenca e fondit prej 100 milioné eurosh do té pérdoret pér vitin 2022.

Sé dyti, né ligjin nr.137/2020 “Pér buxhetin e vitit 20217, té ndryshuar, vlera e eurobondit gé do té
emetohet né tregjet ndérkombétare éshté parashikuar 500 milioné euro.

Né kohén e hartimit dhe miratimit té ligjit nr.103/2021 “Pér eurobondin gé do té emetohet nga
Ministri i Financave dhe Ekonomisé, miratimin e pérjashtimeve nga tatimet e taksat dhe té
parashikimeve pér hegjen doré nga imuniteti né marréveshjet qé do té lidhen nga Ministri i
Financave dhe Ekonomisé”, vlera e eurobondit qé do té emetohet né tregjet ndérkombétare u
parashikua né kufijté 500-700 milioné euro.

Para hartimit té aktit normativ nr.31, daté 27.10.2021, u bé vlerésimi real i nevojés pér financim,
gé do té mbulohet nga emetimi i eurobondit né tregjet ndérkombétare pér vitet 2021 dhe 2022, ku
u pérllogarit gé vlera e eurobondit duhet té jeté 700 milioné euro.

Rishikimi i vlerés sé financimit me ané té eurobondit béri té nevojshém ndryshimin e ligjit pér
buxhetin e vitit 2021. Pér kété arsye, Késhilli i Ministrave miratoi aktin normativ, i cili parashikon
akomodimin e daljes me eurobond né tregjet ndérkombétare, duke rritur vlerén e tij nga 500



milioné euro, né 700 milioné euro, pérmes rritjes pér kété géllim té kufirit t& huamarrjes neto
vjetore. Njékohésisht, pér té reflektuar situatén reale, referuar kétyre treguesve, né ligjin pér
buxhetin e vitit 2021 u rishikuan edhe zérat e tjeré té financimit, si¢ jané mbéshtetja buxhetore e
pritshme pér financimin e projekteve dhe ripagesat e borxhit.

= Pérmbajtja e aktit normativ.
Akti normativ parashikon dy ndryshime né ligjin pér buxhetin e vitit 2021, si mé poshté:

v' Sé pari, akordimin e mbéshtetjes financiare pér OSHEE, sha-né, né formén e
instrumentit té garancisé sovrane, né vlerén 10 miliardé leké pér vitin 2021,

v/ S8 dyti, rritien e kufirit t& huamarrjes neto vjetore, pér té akomoduar daljen me
eurobond né tregjet ndérkombétare, me njé vleré mé té larté se ajo e parashikuar
fillimisht, pra nga 500 milioné euro, né 700 milioné euro.

= Miratimi i ndryshimeve buxhetore me akt normativ.

Ndryshimet e pércaktuara né aktin normativ plotésojné kriteret e nevojés dhe urgjencés, té
parashikuara né nenin 101 té kushtetutés, pér arsye se:

v' Mbéshtetja financiare me garanci sovrane e OSHEE, sha-sé, éshté e nevojshme dhe duhet
té béhet brenda njé kohe sa mé té shpejté, pér té siguruar furnizimin e pandérpreré té
konsumatoréve me energji elektrike;

v' Rritja e kufirit t& huamarrjes népérmjet eurobondit do té krijojé mundésiné pér mbéshtetjen
e nevojave buxhetore pér vitet 2021 dhe 2022. Pra, né vitin 2022 nuk do té jeté mé e
nevojshme té emetohet eurobond. Emetimi i eurobondit duhet té béhet brenda njé kohe sa
mé té shpejté, pér té shfrytézuar kushtet aktuale favorizuese té tregjeve té kapitalit.

Gjithashtu, akti normativ plotéson edhe kriterin e pérkohshmérisé, té parashikuar né nenin 101 té
kushtetutés, pasi ai vepron me fuginé e ligjit pér njé periudhé deri né 45 dité. Pas késaj periudhe,
akti normativ duhet té& miratohet me ligj nga Kuvendi.

V. Efektet financiare.

Ndryshimet né buxhetin e vitit 2021 sjellin rritjen e nivelit té borxhit publik me 38.9 miliardé leké.
Ndérkohé, treguesit e tjeré té buxhetit 2021, si¢ jané té ardhurat, shpenzimet dhe deficiti buxhetor
nuk ndryshojné.



V. Diskutimi né Komision.

Znj. Delina Ibrahimaj, Ministre e Financave dhe Ekonomisé, paragiti aktin normativ dhe iu
pérgjigj pyetjeve té deputetéve.

Znj. Blerina Gjylameti, relatore e aktit normativ, theksoi se akti normativ éshté i domosdoshém,
pér arsye se:

v’ S& pari, krijon mundésiné pér mbéshtetjen financiare té Shogérisé OSHEE, sha, pér té
pérballuar rritjen e menjéhershme té cmimeve té energjisé elektrike dhe pér té furnizuar
né ményré té pandérpreré konsumatorét;

v/ S& dyti, pasqyron né ligjin e buxhetit 2021 nevojat reale pér financim népérmjet
eurobondit né tregjet ndérkombétare té kapitalit. Aktualisht, kéto tregje kané likuiditet té
larté dhe norma interesi té uléta, si rrjedhojé e politikave lehtésuese té Bankés Qendrore
Europiane apo té Rezervés Federale. Pér té shfrytézuar kéto kushte favorizuese, dalja me
eurobond nga vendi yné duhet té béhet né njé kohé sa mé té shpejté.

Akti normativ u mbéshtet nga shumica e anétaréve té Komisionit.

V1. Pérfundim.

Mbéshtetur né argumentet si mé lart, Komisioni e miratoi aktin normativ nr.31, daté 27.10.2021,
té Késhillit t& Ministrave, me shumicé votash.

